
UUM ONLINE: Dalam usaha untuk mengangkat seni budaya dan memelihara warisan budaya negara
ke tahap lebih tinggi, Pusat Pengajian Bahasa, Tamadun dan Falsafah (SLCP), Universiti Utara



Malaysia (UUM) dan Dewan Bahasa Dan Pustaka (DBP) Wilayah Utara, telah menganjurkan Seminar
Etika dan Nilai Estetika Dalam Lagu Melayu di Dewan Seminar SMMTC.

Seminar sehari yang dianjurkan bersempena Bulan Bahasa Kebangsaan 2017 ini bertujuan
membincangkan dan memupuk etika dan nilai estetika dalam lagu Melayu bagi pembentukan minda
masyarakat ke arah pembangunan negara.

Perasmian seminar ini telah disempurnakan oleh Timbalan Dekan SLCP, Prof. Madya Dr. Siti Jamilah
Bidin.

Beliau dalam ucapannya berkata seminar itu dapat menjadi medan perkongsian pengetahuan dalam
kalangan intelektual dan penggiat seni untuk mendedahkan peranan bahasa dalam menyemarakkan
aktiviti bahasa dan sastera kebangsaan bersempena Bulan Bahasa Kebangsaan 2017.

"Di samping itu seminar ini juga dapat mengumpul idea untuk membentuk kesepakatan dalam jalinan
kerjasama kebahasaan pada peringkat kebangsaan.

Diharapkan jalinan kerjasama dan perkongsian maklumat dalam kalangan ahli akademik dan peserta
terlibat berjaya menghasilkan penerbitan berkaitan isu-isu yang dibentangkan di peringkat nasional
dan antarabangsa.

Besar harapan saya agar penyelidikan yang dihasilkan benar-benar mampu memberi impak kepada
semua yang terlibat," ujarnya.

Antara pengisian seminar tersebut ialah "Sesi Ekaperspektif Anak Seni - Lirik lagu: Antara Nilai Estetika
dan Nilai Dagang" oleh Tuan Syed Indera Syed Omar (Siso, Kumpulan Kopratasa) dan "Bicara Seni:
Etika dan Nilai Estetika dalam Lagu Melayu" (Siso bersama Ahmad Ramli, penggubah lagu).

Selain itu turut diadakan pembentangan selari kertas kerja berkaitan lagu Melayu.

Hadir sama Pegawai Perancang Bahasa DBP Wilayah Utara, Roshaliza Sulaiman, mewakili Pengarah
DBP Wilayah Utara; Ketua | Angkatan Sasterawan Nasional Negeri Kedah (ASASI), Saidin Abdullah
dan Ketua Il ASASI yang juga penyair, Puzi Had

